
GRACANICI

GODINE)

OSNIVANJE GIMNAZIJE U GRACANICI, BEZ SUM-
nje predstavlja prekretnicu u razvoju skol-
stva i uopce drustvenih djelatnosti na
ovom prostoru. U simboli¢cnom znacenju
to je bio veliki kulturni i civilizacijski isko-
rak i, za lokalne prilike, kamen medas koji
razdvaja dva vremenska perioda: stagnaci-
je i napretka.

Radi podsje¢anja — Gracanicom se te
1958. godine “izvijala prasina’, betonski tro-
toari bili su samo u centralnoj ulici, o grad-
skom vodovodu se tek pocelo govoriti, ka-
nalizacija je tekla mahalskim sokacima,
“¢iro” je bio glavna prevozna atrakcija i veza
sa svijetom, jo§ dugo ¢e se u ovaj grad do-
laziti makadamom. Iako su se vlasti trudi-
le da, u tadagnjem maniru, posiju neki opti-
mizam, Gracanica je neprimjetno zaostajala
na svim poljima. U svom socijalistickom ro-
mantizmu nije ni primje¢ivala grubu real-
nost — zaostalost, neimastinu i sirotinju.'

1  Omer Hamzi¢, Od korparije do $tampari-
je, Gracanicki glasnik br. 19.,Gracanica 2005.,
49 - 53; Omer Hamzi¢, Kratak pregled razvoja
gracanicke Stamparije, Gracanicki glasnik br. 7,
Gracanica 1999., 27-36

(SA POSEBNIM OSVRTOM NA DRUSTVENO-EKONOMSKE
PRILIKE U VRIJEME NJENOG OSNIVANJA 1959. - 1960.

Neka prekretnica “ka boljitku” ipak ¢e
se dogoditi 1958. i 1959. godine. Sto se ti¢e
privrede, evidentno je bilo nastojanje da se
tada$nje zanatske radionice iz centra gra-
da “presele” na sadasnju lokaciju industrij-
ske zone, a kao znak preokreta, u simboli¢-
nom znacenju, moglo bi se uzeti formiranje
§tamparije u Gracanici, 1958. godine, kao
potpuno nove grane, koja je za tadasnju
Gracanicu bila otprilike ono $to bi za sa-
dasnju bila neka fabrika ¢ipova ili kom-
pjutera. Time je oznacen kraj dotada$njeg
zanatsko-esnafskog i pocetak modernog
nacina privredivanja u Gracanici.”

U pogledu razvoja drustvenih djelat-
nosti, posebno prosvjete i kulture, kao $to
je receno, prekretnica je osnivanje i poce-
tak rada gimnazije u Gracanici i osnivanje
i pocetak rada Narodnog univerziteta, kao
ustanove za obrazovanje odraslih i kulturu,
1959. godine.

2 Vidi opSirnije u: Omer Hamzi¢, Od korpari-
je do Stamparije, Gracanicki glasnik br. 19.,Gra-
¢anica 2005., 49 - 53; Omer Hamzi¢, Kratak
pregled razvoja gracanicke Stamparije, Graca-
nicki glasnik br. 7, Gracanica 1999., 27-36



U prvi razred gimnazije upisana su dva
odjeljenja. Istovremeno, otvoren je i drugi
razred u koji su upisani daci, koji su pret-
hodne skolske godine prvi razred gimna-
zije zavréili u Doboju ili Tuzli. Zbog te ¢i-
njenice, ostala je dilema, koja je od te dvije
generacije, zapravo, prva generacija graca-
nicke gimnazije.

U ovom prilogu pokusali smo pocetke
gracanicke gimnazije, “smjestiti” u jedan
$iri drustveno-historijski kontekst u kojem
se nalazila tada$nja Gracanica, kako bismo
§to jace istakli opci drustveni i civilizacij-
ski znacaj njenog osnivanja, prije punih 50
godina. U prvom dijelu utvrdili smo teri-
torijalni okvir tadasnje opstine, demograf-
sku i ekonomsku osnovu za razvoj skolstva,
te opce prilike u oblasti prosvjete. U dru-
gom dijelu opéirnije se govori o osnivanju
gimnazije i prvoj generaciji ucenika i na-
stavnika te $kole, a u zavrnom dijelu skre-
¢e paznja na tri faze njenog razvoja i dje-
lovanja: od osnivanja do reformi 1972/73.,
zatim period reformi i usmjerenog obrazo-
vanja, te ratni i poratni period.

Prvi dio

Teritorijalni obuhvat i stanje privrede na
opstini u vrijeme formiranja gimnazije

Donogenjem Zakona o narodnim odborima
opstine i Opsteg zakona o uredenju opstina
i srezova, 1955. godine, uvodi se takozvani
novi komunalni sistem. Uspostavljene su
opstine kao osnovne politicko-teritorijalne
organizacije “samoupravljanja radnog na-
roda’, neki srezovi su ukinuti, medu kojima
i gracanicki, dok su drugi teritorijalno pro-
$irivani, izmedu ostalih tuzlanski i doboj-
ski. Teritorija dotadasnjeg gracanickog sreza
podijeljena je izmedu srezova Tuzla i Doboj.
Tuzlanskom srezu pripala su podruéja dota-
dasnjih opstinskih narodnih odbora (opsti-
na) Gracanica, Karanovac i jednim dijelom
Doborovci, koja su prethodno objedinjena u
novu opétinu Gracanica kao i podrucja do-
tada$njih opstinskih narodnih odbora Bo-

Poceci i razvoj gimnazije u Gracanici

sansko Petrovo Selo i Orahovica, koja su u
prethodnom postupku objedinjena u novu
opstinu Bosansko Petrovo Selo. Podrudja
opstinskih narodnih odbora Brijesnica i sva
sela s podrucja Opstinskog odbora Lukavi-
ce (osim Malesica i Babic¢a) pripojena su do-
bojskom srezu.

Nakon manjih korekcija, Zakonom o
podrugdjima srezova i opstina u Narodnoj
Republici Bosni i Hercegovini (sl. list NR
BiH br.23/58),, teritoriji op$tine Gracani-
ca pripala su 22 naseljena mjesta: Palezni-
ca Gornja (koja ¢e se nesto kasnije izdvo-
jiti i prikljuciti opstini Doboj), Skipovac
Donji, Skipovac Gornji, Babiéi, Skahovica,
Soko, Prijeko Brdo, Dzakule, Doborovci,
Vranovici, Piskavica, Lohinja Donja, Lohi-
nja Gornja, Gracanica, Lendic¢i, Karanovac,
Sockovac, Konopljista, Boljani¢, Stjepan
Polje, Malesi¢i i Lukavica. Odlukom o utvr-
divanju granica naseljenih mjesta na po-
drudju opstine Gracanica, koja je usvojena
na zajednickoj sjednici Opstinskog vije¢a
i Vijec¢a proizvodaca 26. 10. 1959. godine,
uspostavljene su granice seoskih atara na
tom prostoru.’

U postupku ukidanja sreza Tuzla, 1962.
godine, ukinuta je i opstina Bosansko Pe-
trovo Selo. U tom postupku op¢ini Graca-
nica priklju¢ena su sljede¢a sela: Bosansko
Petrovo Selo, Porje¢ina, Kakmuz, Donja
i Gornja Orahovica, Miri¢ina i Rasljeva.
Time je zaokruzen teritorijalni ustroj op-
$tine Gracanica koji se zadrzao sve do po-
Cetka rata 1992. godine.

Prema podacima iz 1959. godine, op-
§tina Gracanica, kao politicko-teritorijal-
na jedinica sreza Tuzla zahvatala je povr-
§inu od 28.279 hektara ili 6,2% povrsine
sreza. To je bilo pretezno poljoprivredno

3 ArhivTK, Fond Op¢ine Gracanica, nesrede-
na grada, Odluka Narodnog odbora opstine Gra-
Canica br. 01-133/1 od 6. 2. 1960., (interesantno
je da u Statutu opstine od 24. 8. 1955., niti u nje-
govim dopunama iz jula 1956. nema naselja Bo-
ljaniéa, Konopljista, D. I G. Skipovca, PaleZnice
i Lukavice)

podrucje sa oko 56,5% poljoprivrednog ili
(rac¢unajuci sa Sumskim povrsinama) 98%
produktivnog zemljista. Na tom prostoru
zivjelo je 29.178 stanovnika, u 5.787 doma-
¢instava. Kategoriji poljoprivrednog pripa-
dalo je 18.856 ili 64,8% stanovnistva. Gu-
stina naseljenosti bila je 104 stanovnika na
jedan kvadratni kilometar, pa je po tome
Opétina Gracanica bila medu najnaseljeni-
jim podrucdjima sreza (prosjek sreza Tuzla
bio je 91 stanovnik). U ukupnoj populaci-
ji, po toj statistici, vodilo se 13.988 muskih
ili 48% i 15.190 zenskih ili 52%. Po nacio-
nalnosti-Srba 9.045 ili 31%, Hrvata 191 ili
1% i Jugoslovena i neopredijeljenih 19.551
ili 61% ($to su uglavnom bili Muslimani) i
291 ili 1% ostalih.*

S obzirom na nedostatak proizvodnih
mineralnih sirovina i energetskih izvora,
opstina Gracanica ostat ¢e jo§ dugo tako-
zvano pasivno podrudje, “za Cije rjeSava-
nje’, kako je pisalo u sluzbenim programi-
ma lokalne vlasti, “treba traziti druge izlaze
i druge nacine privrednog razvoja” Nije,
dakle, bilo nikakvih mineralnih sirovina,
niti su u tom pravcu vrena neka istraziva-
nja na terenu. Jedino su postojale neispita-
ne koli¢ine kamena kre¢njaka za industrij-
sku upotrebu (soda Lukavac).

Prema tada$njim zvani¢nim pokaza-
teljima, poljoprivreda je, sa 42% ucesca,
u nacionalnom dohotku bila glavna pri-
vredna grana na podrudju opétine.> Uce-

4 Arhiv TK, Fond Sreski narodni odbor Gra-
¢anica I d 24 (1-19), Stanje i problemi razvoja
poljoprivrede na podrudju opstine Gracanica,
Privredni pregled opstine Gracanica (razmatra-
no na sjednici Opstinskog odbora opstine Gra-
canica, 10. 11. 1959.

5 Od ukupno 28.279 hektara povrsine sreza, na
oranice i baste otpadalo je 12.990 hektara, na
vocnjake 1.9 hektara, vinograde 12 hektara i li-
vade i pa$njake 210 hektara. Od ukupne orani¢ne
povrsine na sjetvenu povrsinu otpadalo je 9.869
hektara ili 75,9%.. Struktura sjetvenih povr$ina
bila je sljedeca: od ukupno 9.869 hektara sjetvene
povrsine, Zitarice su zasijavane na 8.459 hektara

$¢e ostalih grana bilo je sljedece: industrija
17%, $Sumarstvo 1,6%, saobracaj 6,5%, trgo-
vina 17,7%, ugostiteljstvo 1,1%, zanatstvo
1,9% i druge djelatnosti 0,2%). ¢

ili 85,7%, industrijsko bilje 132 ili 1,3%, povrce
781 hektar ili 7,9% i krmno bilje 497 hektara ili
5,1%. Primitivna struktura sjetve, slaba agroteh-
nika, jednostrano koristenje oranica nije omogu-
¢avalo dobre prinose u poljoprivredi.

6 U drugoj polovini 1958. godine, privrednu
strukturu opdéine, pored poljoprivrede i poljo-
privrednih zadruga i 132 zanatske radnje, od
kojih je 86 bilo u samoj Gracanici, ¢inilo je 12
preduzeca, vec¢inom trgovinsko-zanatskog tipa,
sa ogranic¢enim brojem radnika. Na tom spisku
nalazila su se sljedeca preduzeéa: “Metalac” (bu-
du¢i “Partizan” i “Fering’, direktor Ferid Osma-
nbegovi¢), “Ozren” (gradevinsko preduzece,
koje ce se ugasiti, direktor Hasan Kabil), “Gra-
¢anica” (mjesovito zanatsko-trgovacko predu-
zece, koje ¢e u raznim integracionim procesima
nestati, direktor Ljubo Andeli¢), “Partizan” (za-
natsko gradevinsko preduzece, sa stolarskim ra-
dionicama, koje ¢e se integrisati sa “Metalcem” i
nastaviti poslovati pod firmom “Partizan” i “Fe-
ring”, direktor Asim Osmanbegovi¢), Ciglana
“Grabovac” (otvorena za vrijeme Austrougar-
ske, nakon integracije sa ciglanom “Sockovac’,
bit ¢e ugasena, na lokaciji s koje je eksploatisa-
la glinu, sada se nalazi gradska deponija smeca,
direktor Stojan Jankovi¢), Ciglana “Soc¢kovac” u
Soc¢kovcu (radila sve do posljednjeg rata, sada
se nalazi pred gaSenjem, direktor Ratko Kneze-
vi¢), “Napredak” (mjesovito zanatsko sa neko-
liko obucarskih i krojackih radnji, iz kojih ¢e
se kasnije razviti pogoni “Fortune” i “Olimpa’,
direktor Mustafa Ustavdi¢), Obucarska radnja
“Ukus” (direktor Huso Dzini¢, kasnije ¢e se pri-
pojiti privrednim subjektima iz kojih ¢e nastati
“Fortuna”), “Bosna” (mjesovito trgovacko pre-
duzece, koje je prezivjelo sve do danas, direktor
Sejdo Sabi¢), “Ozrenka” (trgovacko preduzece
za promet drvetom li$¢ara, iz kojeg e se razviti
moc¢na trgovacka firma, koja je pod tim imenom
prezivjela sve do danas, direktor Salih Mulahu-
sejnovi¢), “Etivaza” (pogon za susenje i preradu
voca, kasnije dospio u sastav Zemljoradnicke
zadruge “Gracanka’, koja ¢e ga definitivno - u
procesima privatizacije-likvidirati u godinama
nakon posljednjeg rata, na njenom mjestu danas
se nalaze pogoni “Variplasta”, direktor Ibrahim

Drugi razred, 1959/60; slijeva nadesno, prvi red u krupnom planu: Safet Sabi¢, Muharem Zildzic,
Hidajeta (Hitka) ReSidbegovi¢; drugi red: Milo$ Dragicevi¢, s pogledom u knjigu, Rizah (Rizo)
Deli¢, u sredini, Behija Kamari¢; treci red: Taib §kiljié, Resad Mulabedirovi¢, Mirko Popovi¢
(sasvim pozadi, stoji), Spasoje Zuza i Hilmija Sabi¢ (sasvim desno) (Iz foto albuma gde Hidajete

ReSidbegovic)

U takvoj strukturi privrede nije se mo-
gla ni ocekivati veca stopa zapo$ljavanja.
Prema pokazateljima iz druge polovine
1959. godine, u oblasti privrede, bilo je za-
posleno ukupno 1.525 radnika, od cega u
industriji 466, poljoprivredi 48, Sumarstvu
105, saobracaju 126, trgovini 264, ugosti-
teljstvu 26, zanatstvu 452 i u ostalim gra-
nama 8. U vanprivrednim oblastima bilo je
325 zaposlenih lica, $to je sa brojem zapo-
slenih u privredi ¢inilo 1850 zaposlenih lica
sa podrucja opstine. To znaci da je tek svaki
16. stanovnik na ovoj opstini u to vrijeme
bio zaposlen.

§irbegovic’) i “Jedinstvo” (mjeSovito trgovacko
preduzece, koje ¢e se 1963. godine integrisati sa
Trgovackim preduzecem “Bosna’, direktor Mito
Nedi¢). (Arhiv TK, Fond SNO Gracanica, ne-
sredena grada, Zapisnik sa sjednice Vijeca pro-
izvodaca Narodnog odbora opstine Gracanica,
od 8.9. 1958. godine)

Uporedujuci privrednu razvijenost op-
§tine po veli¢ini nacionalnog dohotka sa
drugim opstinama na srezu Tuzla, moze se
zakljuditi da je opstina Gracanica, u perio-
du od 1955. do 1960. godine, spadala medu
najzaostalije i najnerazvijenije opstine Sre-
za Tuzla. Imala je nacionalni dohodak po
stanovniku 1,5 puta manji u odnosu na
prosjek sreza Tuzla’ i po tome bila ¢ak na
14. mjestu, samo ispred opstina Sekoviéi
i Kalesija, koje su imale samo nesto malo
nizi nacionalni dohodak po glavi stanovni-
ka u odnosu na opstinu Gracanica.

Obrazovne prilike prije osnivanja gimnazije

Bez obzira na realnu ekonomsku snagu i
relativno skromne potencijale s kojom je

7 Nacionalni dohodak po glavi stanovnika na

opstini bio je oko 22.000, dok je prosjek sreza
prelazio 73.000 dinara.

r.br. Prezime iime Ime oca Datum i god. rodenja | Mjesto rodenja
1. Deli¢ Rizah Hasib 5.1.1944. Malesici

2. Dragicevi¢ Milo$ Bozo 12. 6.1941. Karanovac

3. Kamari¢ Behija Zaim 25.4.1944. Gracanica

4. Mulabecirovi¢ ReSad Mehmedalija 24. 8.1943. Gracanica

5. Popovi¢ Mirko Momir 19. 2.1943. Gracanica

6. Residbegovi¢ Hidajeta Sejdo 27.3.1943. Gracanica

7 Sabi¢ Nedzad Sejdo 1.2.1943. Gracanica

8. Sabi¢ Safet Muhamed 3.10.1941. Gracanica

9. Skilji¢ Taib Ahmet 7.2.1943. Gracanica

10. Zildzi¢ Muharem Hasan 15.1.1943. Gracanica

. Zuza Spasoje Jovan 18.1.1941. Gracanica

12. Durdevi¢ Milovan DPorde 10. 5. 1940. Kijevac, Tuzla
13. Latifovi¢ Abdulferhat Hasan 1. 4.1942. Jusi¢i, Zvornik
14. Panteli¢ Mara Loznica

Spisak daka prve generacije gralanicke gimnazije u Skolskoj 1959/60 (Drugi razred)

opstina Gracanica raspolagala, za razli-
ku od prethodnog razdoblja, u periodu
1958. - 1959. godina, stekli su se objektiv-
ni i opravdani razlozi, ali i politicki uslovi
za brzi razvitak pojedinih drustvenih dje-
latnosti, kao $to je obrazovanje, zdravstvo,
kultura itd. U opstinskom budzetu najvise
sredstava izdvajalo se upravo za prosvjetu i
kulturu. Tako je na primjer u 1956. godini
za prosvjetu i kulturu izdvajano 41,4%, za
zdravstvo 14,5, a za drzavnu upravu 27,5%;
u 1958. godini za prosvjetu i kulturu izdvo-
jeno je 40%, za zdravstvo 7,6%, za drzavnu
upravu 28% itd.?

Umjesto Cetiri, koliko ih je bilo poslije
rata, u $kolskoj 1958/59. godini na opsti-
ni su radile 22 skole: 16 osnovnih (Cetve-
rorazrednih), 2 Sestorazredne, 2 osmogo-
disnje, 1 gkola ucenika u privredi i jedna
$kola za dopunsko obrazovanje. U te $kole
bilo je upisano ukupno 4.124, a, naredne,
1959/60. godine 4.447 ucenika.

Neposredno poslije oslobodenja otvo-

8 Arhiv TK, Fond Sreski narodni odbor Gra-
¢anica I d 24 (1-19), Stanje i problemi razvoja
poljoprivrede na podrucju opstine Gracanica,
Privredni pregled opstine Gracanica (razmatrano
na sjednici Opstinskog odbora opstine Gracanica,
10. 11. 1959.)

74 . GRACANICKI GLASNIK 28 « ZAVICAJ

rena je Skola ucenika u privredi, 1948. go-
dine, niza gimnazija, a nesto kasnije i Niza
stru¢na domacicka skola. Ni jedna od tih
gkola nije bila obavezna za ucenike koji su
zavrSavali ¢etvororazredne osnovne $kole,
pa je najvise djece ostajalo sa Cetiri razreda
osnovne Skole, odnosno na tom najnizem
stupnju obrazovanja.

Od skolske 1948/49., kada je otvore-
na, Niza realna gimnazija, pa do $kolske
1956/57., kada je niza “realka” prerasla u
osmogodisnju Skolu, od 1.230 svrSenih
ucenika osnovne, cetvororazredne $kole u
Gracanici, u ovu $kolu upisalo se svega oko
620 ili jedna polovina. Njih 330 sa sela nije
nastavilo $kolovanje.

Provodenje zakonskih propisa o obave-
znom osmogodi$njem $kolovanju nije bilo
moguce bez obezbjedenja odgovarajuc¢ih
prostornih, kadrovskih, pa i administrativ-
no-pravnih pretpostavki na terenu. Obave-
zno osmogodisnje $kolovanje za podrudje
Gracanice, uklju¢ujudi i naselja Pribava i
Lendi¢i, uvedeno je tek od 1. 9. 1956. go-
dine. Odlukom Narodnog odbora opstine
Gracanica, koja je donesena 14. 7. 1956. go-
dine.” Nakon toga, osnovana je Prva osmo-

9 Arhiv TK, Fond SNO Gracanica, nesredena



godisnja Skola u Gracanici, u ¢iji sastav su
usli svi razredi ukinute Nize realne gimna-
zije i jedan broj razreda iz Narodne osnov-
ne $kole u Gracanici (sada$nja Osnovna
$kola “Hasan Kiki¢”). To je formalizova-
no Rjedenjem Opstinskog narodnog od-
bora od 25. 8. 1956. godine kojim se Niza
realna gimnazija u Gracanici transformise
u osmogodisnju Skolu, pod nazivom Prva
osmogodisnja $kola u Gracanici, sa uzim
podrucjem koje je obuhvatalo samo Gra-
¢anicu (sadasnja Druga osnovna $kola). U
1956/57. i u 1957/58. $kolskoj godini ovu
$kolu pohadali su svi svrSeni ucenici Ce-
tvororazredne osnovne $kole iz Gracanice
(290 ucenika) i preko 120 ucenika sa sela..'
Tek nakon osnivanja Prve osmogodi$nje
gkole, stvorili su se uslovi za primjenu za-
konskih propisa o obaveznom osmogodis-
njem Skolovanju i to samo za podrucje gra-
da i dva spomenuta prigradska naselja.

Proces prosirenja Skolske mreze i for-
miranja punih osmogodisnjih Skola time
je bio otvoren. Prerastanje ¢etvororazredne
u Sestorazrednu Skolu u Doborovcima bio
je znacajan korak naprijed u razvoju $kol-
ske mreZe na podrudju opstine Gracanica
iako je i tu bilo raznih teskoca. Na prvom
mjestu je aktivan otpor izvjesnog broja ro-
ditelja protiv obaveznog slanja djece u ove
$kole, slabo materijalno stanje, slaba odje-
¢a, obuca itd. Na sjednici Opétinskog vi-
je¢a Narodnog odbora opétine Gracanica,
odrzanoj 23. 10. 1958. godine usvojeno je
Rjesenje o osnivanju Osmogodisnje skole u
Boljani¢u, $estogodisnje $kole u Lukavici i
osnovne (Cetverogodi$nje) $kole u Gornjoj
Lohinji."!

grada, Odluka Narodnog odbora opstine Graca-
nica, od 14. 7. 1956. godine, br. 4623/56, Zapisnik
sa sjednice Vijeca proizvoda¢a Narodnog odbora
opétine Gracanica, od 14. 7. 1958. godine

10 Arhiv TK, Fond SNO Gracanica, nesrede-
na grada, Rjesenje o proglasenju NiZe realne gi-
mnazije u Gracanici za osmogodi$nju $kolu, br.
6266/56, od 25. 8. 1956. godine,

11 Arhiv TK, Fond SNO Gracanica, nesrede-

Da bi §to bolje uredio pitanje obaveznog
pohadanja osnovne $kole (cetvororazred-
ne, Sestorazredne i osmorazredne), Narod-
ni odbor opéstine je na svojoj sjednici, odr-
zanoj 23. 12. 1958. godine donio Rjesenje
o odredivanju 8kolskih podru¢ja osnovnih
$kola. Po tom rjesenju, $kolsko podruc-
je cetvororazredne osnovne $kole u Gra-
¢anici, osim Gracanice, obuhvatalo je jo§ i
Lendice, podrucje $kole u Donjoj Lohinji,
obuhvatalo je jo$ i Pribavu, dok su $kolska
podrugja ostalih cetverorazrednih $kola u
najve¢em broju bila, ustvari, samo sela u
kojima se Skola nalazila. To su: Stjepan Po-
lje, Karanovac, Sockovac, Gornja Lohinja,
Vranovidi, Piskavica, Soko, Skahovica, Ba-
bici, Prijeko Brdo, Dzakule, Malesi¢i, Do-
nji Skipovac, Gornji Skipovac i Gornja Pa-
klenica. To se odnosilo i na $estorazredne
osnovne Skole u Lukavici i Doborovcima,
koje su bile otvorene samo za podrugja tih
sela. Skolsko podruéje osmogodisnje skole
u Boljani¢u tada je obuhvatalo samo Bolja-
ni¢, dok je skolsko podrucje osmorazredne
$kole u Gracanici, osim gradskog podrucja
obuvatalo i ucenike od 5. do 8. razreda iz
sljedec¢a sela: Karanovac, Sockovac, Donja i
Gornja Lohinja, Lendi¢i i Piskavica.'?

Osim spomenutih $kola, sve do 1959.
godine u Gracanici je funkcionisala i niza
stru¢na domacicka $kola, koju su poha-
dale djevojke sa podru¢ja Gracanice. Sko-
la je ukinuta Rje$enjem Narodnog odbora
opstine koje je doneseno 12. 3. 1959. go-
dine. Skolska zgrada i inventar ustuplje-
ni su Osnovnoj $koli u Gracanici, a jedna
prostorija, oprema za kuhinju i zatec¢ene $i-
vace masine predate su na potrebu Centru
za strucno obrazovanje u Gracanici, koji ¢e

na grada, Zapisnik sa sjednice Narodnog odbo-
ra opstine Gracanica, od 23. 10. 1958. godine,
br. 01 - 6023 i Rjesenje br 08-6081 pod tim da-
tumom.

12 Arhiv TK, Fond SNO Gracanica, nesrede-
na grada, Sjednica Narodnog odbora opstine
od 23. 12. 1958. godine, Rjesenje o odredivanju
$kolskih podru¢ja osnovnih $kola, br. 08-204.

se kasnije naci u sastavu Narodnog
univerziteta."

Od 1955. godine u Gracanici je
bio u stalnom porastu broj ucenika
na izucavanju raznih zanata, u¢enika
u privredi. Statistika je zabiljezila da
je 1954. godine bilo nesto preko 50
ucenika koji su izucavali razne zana-
te u Gracanici, dok ih je u 1957/58.
godini bilo duplo vise — 107. Po za-
natskim strukama stanje je bilo slje-
dec¢e: masinbravara 9, bravara 18,
kovaca 8, tokara 1, automehanica-
ra 2 (metalopreradivaci); stolari 17,
pleteri, korpari 6, tapetari 2 (drvo-
preradivaci); kroja¢i muskih odijela
16 (tekstilci); zidari 6, moleri-farba-
ri 5 (gradevinska struka);, elektroin-
stalateri 3, elektrovarioci 2 (elektro-
struka); obucari 3 (kozarska struka);
pekari 13, slasticari 1 (prehrambe-
na struka); berberi-frizeri 8 (usluzna
struka).!*

Sa prodirenjem mreZe i izrasta-

Drugi razred, maj 1960. godine; slijeva nadesno, prvi
red, sjede: Hidajeta ReSidbegovi¢, Behija Kamaric;

njem punih osmogodisnjih $kola,
samo po sebi nametalo se pitanje na-
stavka $kolovanja djece u srednjim
g$kolama. Prije osnivanja gimnazije

drugi red, ¢uce: Abdulferhat Latifovi¢ (rodom iz
Kozluka), Spasoje Zuza, Nedzad Sabi¢; trei red,
stoje: ReSad Mulabedirovi¢, Milo$ Dragicevic,
Muharem Zildzi¢, nepoznat, Taib §ki|jic’ (Iz foto

svrSeni osmoskolci s podruéja op-
§tine Gracanica, ukoliko nisu Zeljeli
nastaviti $kolovanje u tadasnjoj Sko-
li u¢enika u privredi u Gracanici, upisivali
su se u srednje $kole u drugim gradovima,
najce$¢e u Doboju i Tuzli. Veéina je, medu-
tim, iz ekonomskih razloga, najcesce osta-
jala kod svojih kuca. U vezi s tim u jednom
sluzbenom materijalu lokalne vlasti pisalo
je sljedece: “Iako smo do danas mnogo uci-

13 Arhiv TK, Fond SNO Gracanica, nesrede-
na grada, RjeSenje Narodnog odbora opstine,
do 12. 3. 1959. godine, br. 02-250 o ukidanju
nize stru¢ne domacicke skole u Gracanici.

14  Arhiv TK, Fond SNO Gracanica, nesredena
grada, Analiza stanja rada i problema rada uceni-
ka u privredi, razmatrana na sjednici Vijeca pro-
izvodaca Narodnog odbora opstine Gracanica,
24. 4.1958., Zapisnik sa sjednice, br. 01-2551

albuma gde Hidajete Residbegovic)

nili na podizanju $kola, ipak imamo jos po-
drudja gdje nema dovoljan broj skola, $to
znaci da ¢emo i dalje morati ulagati za iz-
gradnju $kola. U pogledu Skolovanja pred
nas se postavlja poseban problem $kolova-
nja djece u srednjim $kolama. Nepovoljan
nacin putovanja bilo u Tuzlu ili Doboj jo$
viSe otezava ovaj problem. Nepostojanje
nikakve putnicke ¢ekaone na stanici nor-
malnog kolosijeka u Karanovcu predstav-
lja za ovo podrucdje problem posebne vrste,
koji jo$ viSe otezava i onako lo$e uslove svih
putnika, a u prvom redu daka i putnika”'s

15 Arhiv TK, Fond Sreski narodni odbor Gra-
¢anica I d 24 (1-19), Stanje i problemi razvoja
poljoprivrede na podrudju opstine Gracanica,



Drugi dio

Osnivanje i poceci Gimnazije u Gracanici

Budu¢i da je gimnazija, kako se tada govo-
rilo, bila teoretska $kola, smatralo se da nje-
no otvaranje i opremanje ne iziskuje veli-
ke materijalne izdatke. To je, pored drugih
razloga, i opredijelilo tada$nje vlasti za gi-
mnaziju. Govorilo se da $kola nije bila sku-
pa i pretpostavljalo da nece do¢i do hiper-
produkcije tih kadrova posto je ve¢ina bila
opredijeljena za dalje $kolovanje.

Nakon dugotrajnih i dosta komplikova-
nih procedura i drugih priprema, Gimnazi-
ja u Gracanici osnovana je 10. 8. 1959. go-
dine. Toga dana, na odvojenim sjednicama
oba vije¢a Narodnog odbora opstine Gra-
¢anica, doneseno je RjeSenje o osnivanju
gimnazije u Gracanici. U ¢lanu 2 toga rje-
$enja stajalo je da ¢e $kola poceti sa radom
nakon dobijanja saglasnosti od Narodnog
odbora Sreza Tuzla. Sredstva za osnivanje,
za izdrzavanje i rad ove $kole, kako je pi-
salo u Rjesenju, obezbjeduje Narodni od-
bor opstine kao osnivac. Rjesenje je potpi-
sao predsjednik Narodnog odbora opstine
Asim Dzevdetbegovic¢.'®

Prvi direktor novoosnovane gimnazi-
je u Gracanici bio je Milija Babovi¢. Na tu
duznost postavljen je RjeSenjem Narodnog
odbora opstine Gradanica od 22. 9. 1959.
godine.”” Time procedure oko otvaranja gi-
mnazije nisu jo$ bile zavrSene. Narodni od-

Privredni pregled opstine Gracanica (razmatra-
no na sjednici Opstinskog odbora opstine Gra-
¢anica, 10. 11. 1959.)

16 Arhiv TK, Fond SNO Gracanica, nesrede-
na grada, RjeSenje Narodnog odbora opstine
Gracanica o osnivanju gimnazije u Gracanici od
10. 8. 1959. godine, br. 08-750/1-59

17 Arhiv TK, Fond SNO Gracanica, nesre-
dena grada, RjeSenje Narodnog odbora opsti-
ne Gracanica da se za direktora Gimnazije po-
stavi Milija Babovi¢ od 22. 9. 1959. godine, br.
01-750/1-59 Odluku o zabrani prevoza kamena
kolima bez guma na toc¢kovima u mjestu Gra-
¢anica

Poceci i razvoj gimnazije u Gracanici

bor opstine Gracanica, 23. 10. 1958. godi-
ne, nakon svestrane rasprave o problemima
$kolovanja djece u srednjim $kolama, do-
stavlja ve¢ usvojeni prijedlog za otvaranje
srednje $kole u Gracanici Savjetu za $kol-
stvo Sreza Tuzla i Republickom savjetu za
prosvjetu i kulturu Narodne Republike Bo-
sne i Hercegovine.” Rije¢ je o proceduri
kojom je iz Gracanice i formalno zatraze-
no da se izvr$i dopunu plana razvoja mreze
srednjih $kola u Bosni i Hercegovini, odno-
sno da se u taj plan unese i otvaranje sred-
nje $kole u Gracanici.”

Okoncanje svih tih procedura nije bio
uslov za pocetak rada $kole. Nastava u no-
voosnovanoj gimnaziji pocela je 10. 09.
1959. godine. Velike zasluge za to ima-
li su tadasnji visoki funkcioneri opstine
Gracanica i sreza Tuzla: Pagaga Mandzi¢,
Dr Mustafa Kamari¢, Asim Dzevdetbego-
vi¢, tadasnji predsjednik Opstine Gracani-
ca, Ahmed Cati¢, Refik Huki¢, Muhamed
Kesetovic...

U decembru 1959. poceo je da radi i
Skolski odbor u sastavu: Sejdo Sabi¢, pred-
sjednik, Milija Babovi¢, sekretar, Danica
Prodanovi¢, prof., Dervis Trtak, Behija Ka-
mari¢, blagajnik, Stojan Maksimovi¢, Ze-
hra Dzevdetbegovi¢, Ljubinka Jovanovi¢ i
Akelina Svab (ucitelj, vriila duznost sekre-
tara i “rezisera”).

Prvi daci i nastavnici Gimnazije

U gimnaziju su upisana dva odjeljenja pr-
vog i jedno odjeljenje drugog razreda u
koje su “pokupljeni svi oni daci iz Gracani-
ce koji su prvi razred gimnazije prethodne
godine zavrsili u Tuzli ili Doboju.

18 Arhiv TK, Fond SNO Gracanica, nesrede-
na grada, Zapisnik sa sjednice Narodnog odbo-
ra opStine Gracanica, od 23. 10. 1958. godine,
br. 01-6023

19 Arhiv TK, Fond SNO Gracanica, nesrede-
na grada, Zapisnik sa sjednice Narodnog odbo-
ra Opstine Gracanica, odrzane 23. 10. 1958. go-
dine, Aanaliza u vezi sa problemima $kolovanja
djece u srednjim $kolama

r.br. | Prezimeiime Ime oca Datum i god. rodenja | Mjesto rodenja
1. Andri¢ Ratko Milo$ 16. 11.1943. Karanovac
2. Vajzovi¢ Saban Mustafa 2.9.1941. Malesici
3. Vasi¢ Draginja Stanoje 6. 111944, Kakmuz

4. Djedovi¢ HatidzZa Ragib 15. 2. 1944, Gracanica
5. Duli¢ Izet Hazim 7.8.1943. Gracanica
6. Duli¢ Hasan Zajko 1.1.1943. Gracanica
7 Zuni¢ Caziba Taib 8.8.1944. Gracanica
8. Jovanovi¢ Simuna Branko 29.6.1943. Kakmuz

9. Jovi¢ Stevan Kosta 7.6.1942. Sockovac
10. Kusturica Rasid Hasan 20.7.1943. Gracanica
. Maksimovi¢ Dusan Micko 16. 9. 1940. Porjecina
12. Lika Becir Ibrahim 12.6.1943. Gracanica
13. Masi¢ Amir Muhamed 11.5.1944. Brcko

14. Morali¢ Hajrija Fehim 2.5.1942. Gracanica
15. Muji¢ Fuad Husejn 30. 6.1944. G. Orahovica
16. Prohi¢ Nusret Rukib 25.7.1944. Zagreb

17. Risti¢ Draginja Dorde 8.5.1943. Boljani¢
18. Simi¢ Borka Janko 10. 8.1943. Gracanica
19. Sokolusi¢ Nusreta Mustafa 18.2.1943. Gracanica
20. | Stjepanovi¢ Milo$ Mihajlo 25.8.1943. Gracanica
21. | Todorovi¢ Zivko Rado 19. 3.1944, Skugri¢
22. | Todorovi¢ Zorka Bosko 9.11.1944, Karanovac
23. Fetahagi¢ Asim Murat 10.7.1944. Gracanica
24. | DzZevdetbegovi¢ Lejla Asim 6.1.1945. Gracanica

Spisak daka prve generacije gracanicke gimnazije u Skolskoj 1959/60 (| a razred”)

U “prvi @” upisana su 24 u¢enika od ko-
jih se 20 izja$njavalo kao Srbi, 1 kao Hrvat,
dok su 3 bila neopredijeljena (vjerovatno
Muslimani). U “prvi b” upisano je 25 uce-
nika, od kojih se 15 izjagnjavalo kao Srbi, 9
kao neopredijeljeni i jedan ¢eske nacional-
nosti. U drugom razredu bilo je 7 u¢enika
srpske nacionalnosti, dok se 6 “vodilo” kao
neopredijeljeno ($to su vjerovatno bili Mu-
slimani). Ucenici upisani u prvi razred ma-
hom su bili rodeni 1944. (18), 1943. (13),
1942. (3), 1941. (3), 1940. (3).

Socijalni sastav uc¢enika u sva tri tadas-
nja odjeljenja izgledao je ovako: 23 ucenika
bili su djeca zemljoradnika ili onih bez po-
sla, $to su upisani kao nezaposleni ili do-
macice, 12 ucenika kao djeca sluzbenika, 9
kao djeca radnika, 8 djeca privatnika, dok

su roditelji ostalih bili penzioneri, ucitelji,
zanatlije sa radnom snagom i sl.

U prvoj skolskoj, 1959/60. godini u gi-
mnaziji su predavali: Danica Prodano-
vi¢, prof., srpskohrvatskog jezika, razredni
starjeSina drugog razreda, predavala srp-
skohrvatski jezik, ruski jezik i likovno vas-
pitanje, Milija Babovi¢, nastavnik srpsko-
hrvatskog i francuskog jezika, predavao
francuski jezik, a kasnije prof. filozofske
grupe predmeta i prvi direktor gimnazije,
Katica Anoci¢, prof. biologije, razrednik Ib,
predavala biologiju i geografiju, Vaso Kne-
Zevié, nast., predavao matematiku i fiziku,
Milutin Perovi¢, prof. istorije, predavao
istoriju, osnove drustvenog uredenja FNR]J
i latinski jezik; Boro Kosti¢, predavao fizi-
ku, fizicko i muzicko vaspitanje nije bilo za-



stupljeno, a ni obavezno. Na kraju $kolske
godine prvi razred je zavrsilo 46 ucenika, 2
ucenika su izgubili godinu, 3 napustila sko-
lu, jedan neocijenjen.

Sto se ti¢e prostora, nastava se izvodila
u dvije $kolske zgrade (jedna je bila novo-
izgradena montazna), male ucionice s “na-
mazanim” podom zimi su grijale pe¢i na
drva i ¢umur, zvane “kraljice”. Nastava teh-
nickog odgoja i obrazovanja izvodila se u
radionici O.S. “Hasan Kiki¢”, smjestenoj u
Domu DTV “Partizan”, Skola je raspolagala
bibliote¢nim fondom od 300 knjiga. Udz-
benika mahom nije bilo. Radilo se u jed-
noj smjeni. Opremljenost ucilima i tzv. ka-
binetska nastava postojala je vi$e na papiru.
Ucenici su pocetkom svake $kolske godine
“prolazili” tzv. proizvodni rad u trajanju od
15 dana po preduzeéima i ustanovama u
Gracanici.

Poceci i razvoj gimnazije u Gracanici

Reformski period, poslije 1975.

Programskim usmjerenjima koje je na-
lozila reforma srednjeg usmjerenog obra-
zovanja od 1972. godine bitno se smanjuju
razlike u sticanju opste kulture u srednjem
obrazovanju, koje su proizlazile iz razli¢itih
tipova Skola. “U $kolskoj 1973/74. godini
pristupilo se primjeni programskih osno-
va opSteg obrazovanja, zajednickih za sve
srednje $kole (izuzev gimnazije). Time je,
u Skolama za kvalifikovane radnike, opste
obrazovanje dobilo nov kvalitet. Uvedene
su nove nastavne oblasti: strani jezik, geo-
grafija, biologija i fizika, a prosiren je i pro-
gram srpskohrvatskog jezika i matematike.
Po ranijem nastavhom planu i programu,
opsteobrazovna i stru¢no-teoretska nasta-
va obuhvatala je 50% ¢asova, a drugih 50%
¢asova — nastava prakticnog rada. Po no-

Drugi i tredi razred ispred $kole, juni 1961. godine; slijeva nadesno, u prvom planu: Lejla
Dzevdetbegovi¢, Mara Panteli¢, Hidajeta Residbegvi¢, Nedzad Sabi¢, Resad Mulabecirovic,
nepoznat, Muharem Zildzi¢, Milovan Burdevi¢, Abdulferhat Latifovi¢, Rizah Deli¢; sasvim desno
u krupnom planu, desno od Abdulferhata Latifovi¢a je Hajra Jahi¢ i nepoznata djevojka, a iza
njih Rasid (Ako) Kusturica. (Iz foto albuma gde Hidajete ReSidbegovi¢, kojoj se zahvaljujemo na

saradnji)

vom nastavnom planu i programu praktic-
na nastava je bila zastupljena u prva dva ra-
zreda sa 20% casova...”*® Tako su Skole za
radnicka zanimanja dobile status srednjih
8kola, a njihovi svréeni ucenici stekli pravo
da mogu, pod jednakim uslovima sa ostali-
ma, nastaviti dalje $kolovanje na vi$im $ko-
lama i fakultetima.

Gimnazija u Gracanici radila je kao sa-
mostalna obrazovna ustanova pod imenom
narodnog heroja iz Drugog svjetskog rata
Todora Panica sve do 1973. godine. U skladu
sa tadasnjim op¢im drustvenim trendovima
i reformama u $kolstvu (uvodenje srednjeg
usmjerenog obrazovanja), 1973. godine iz-
vréena je integracija Gimnazije i Skole za
radnicka zanimanja “Mladi radnik” u jedin-
stven Srednjoskolski centar, koji je kao nova
integrisana i po aktuelnim trendovima or-
ganizovana velika obrazovna ustanova do-
bio ime Todora Panica, koje je do tada no-
sila samo gimnazija. U narednom periodu
uslijedile su dalje organizacione promjene
i reforme u oblasti srednjeg obrazovanja (u
skladu sa Zakonom o udruzenom radu, koji
je stupio na snagu 1975. godine), tako da se
u njima potpuno gubi identitet nekadasnje
gimnazije, upisuju se odjeljenja matematic-
kog i humanisti¢kog (jezickog) smjera i na-
stavlja eksperimentisanje sa nadolaze¢im
generacijama. Cilj formiranja srednjoskol-
skih centara bio je da se stvore preduslovi
za racionalnije koristenje $kolskog prostora,
opreme i nastavnog kadra, ali ni gracanicki
$kolski centar kao ni ostali u to vrijeme, nisu
bili u mogu¢nosti da prevazidu probleme s
kojima su se realno suocavali. Problemi su
bili posljedica naglog $irenja mreze osnov-
nih $kola i porasta broja ucenika. U sred-
njim stru¢nim $kolama, u dobroj mjeri, bili
su nestru¢no zastupljeni upravo oni pred-
meti koji su bili u osnovi struke za koju su se

20 Munevera Muharemagi¢, Pregled razvoja
srednjeg obrazovanja, Skolstvo u Tuzli (isorijski
pregled), Tuzla 1988., 359; Izvjestaj Prosvjetno-
pedagoskog zavoda Tuzla za skolsku 1973/74.

ucenici osposobljavali (matematika, masin-
ska grupa, elektro grupa itd). To je bio slu-
¢aj 1 u Srednjoskolskom centru u Gracani-
ci. Ali sa porastom broja ucenika, problem
$kolskog prostora pokazao se kao limitiraju-
¢i u svakom razmisljanju oko daljeg unapre-
denja ove oblasti. U 1975. godini taj se pro-
blem “iskorutio” kao jedan od najozbiljnijih
problema na opstini. U pitanju je bio upis
oko 1.300 ucenika koji su te godine zavrsa-
vali osnovnu skolu. Dogradnja Srednjoskol-
skog centra, kao imperativ pocela je 1975.
godinu, ¢ime je taj problem znatno ublazen.

U sljedecoj fazi preobrazaja obrazova-
nja i vaspitanja pocela je primjena novog
nastavnog plana i programa koji je ura-
den na osnovu novog Zakona o srednjem
usmjerenom obrazovanju u SR BiH. U
$kolskoj 1980/81. godini uvode se takozva-
ne zajednicke vaspitno-obrazovne osnove
za sve srednje $kole, ukljucuju¢i i gimnazi-
ju. U prve dvije godine skolovanja u svim
srednjim $kolama, pa i gimnaziji, uvodi se
zajednicki program ops$te naobrazbe, na
koji otpada 80% casova, a osnovama stru-
ke ostavlja se 20% nastave. Nakon prve dvi-
je godine skolovanja uspostavlja se obrnut
odnos: opste obrazovanje zauzima 20, a
strucno 80% nastave. Ovo obrazovanje tra-
jalo je jednako za sva zanimanja, odnosno
za slozenija 4 godine, a za manje sloZena
krace od 4 godine.”

U skolskoj 1980/81. ucenici su se upi-
sivali u srednje Skole po novom zakonu.
Kao i ostale i Gimnazija u Gracanici je te
godine upisala prva odjeljenja prvog ra-
zreda usmjerenog obrazovanja, te 2., 3. i 4.
razred po starom nastavnom planu i pro-
gramu. Od 1983. godine, po izlasku po-
sljednje generacije uc¢enika Gimnazije, ona
nastavlja rad pod imenom Srednjoskolski
centar “Todor Pani¢” Gracanica. U okviru

21 Munevera Muharemagi¢, Pregled razvoja
srednjeg obrazovanja, Skolstvo u Tuzli (isorijski
pregled), Tuzla 1988., 359; Izvjestaj Prosvjetno-
pedagoskog zavoda Tuzla za skolsku 1973/74.

r.br. | Prezimeiime Ime oca Datum i god. rodenja | Mjesto rodenja

1. Beganovi¢ Dzevdet Adem 29.8.1943. Gracanica

2. Gazibegovi¢ Hajrudin Mehmed 7. 4.1940. Gornja Orahovica
3. Zildzi¢ Mevlija Hasan 1.11.1944. Gracanica

4. Zildzi¢ Zumra Hasan 12.7.1940. Gracanica

5. Jahi¢ Hatidza Salih 5.6.1943. Gracanica

6. Jukan Rabija Hazim 3.3.1943. Gracanica

7 Kreso Sead Mehmed 23.2.1944. Trebinje

8. Koprnicki Marija Vjenceslav 1.11.1944. Gracanica

9. Leli¢ Fatima Habib 3.1.1943. Gracanica

10. | Mahmutovi¢ Nezir Ibrahim 20. 4.1941. Miri¢ina

. Muji¢ Meho Latif 8. 6.1943. Gornja Orahovica
12. | Muji¢ Salko Adem 13.7.1940. Gornja Orahovica
13. | Salki¢ Amira Mehmedalija 2.9.1943. Gracanica

14. | Salki¢ Fikret Mehmedalija 21.9.1940. Ivancici, Sarajevo
15. | Tihi¢ Emir Salih 13. 6.1944. Gracanica

16. | TeSi¢ Ratko Petar 9.1.1944. Sockovac

17. Topalovi¢ Jelena Bosko 22.6.1944, Bosansko P. Selo
18. | Trtak Azijada Dervi$ 6.4.1944. Capljina

19. | Cehaji¢ ESefa Mehmedalija 10. 2.1946. Gracanica

20. | Dzananovi¢ Habib Atifa 1.2.1944. Doborovci

21. | Dzananovi¢ Mustafa Atifa 2.4.1941. Doborovci

22. | DZini¢ Reuf Sakib 2.1.1944. Gracanica

23. | Sabi¢ Hilmo Muhamed 5.1.1942. Gracanica

24. | Susa Hatidza Musa 1.7.1943. Gracanica

Spisak daka prve generacije gracanicke gimnazije u Skolskoj 1959/60 (“I b razred”)

Srednjoskolskog centra, u Gimnaziji se od
1980/81. skolske godine formiraju odjelje-
nja jezicko-prevodilackog i matematickog
usmjerenja. Dakle, kao i ostale gimnazije
koje su se tretirale kao elitne Skole, i graca-
nicka se “utapa” u srednjoskolski centar, ali
profilira srednjoskolce sve do 1983. godine
kada u potpunosti nestaje gimnazije. Na-
stupio je period takozvanih “Suvarica” (po
Stipi Suvaru, koji je najvise zagovarao re-
formu i novi sistem srednjeg obrazovanja),
odnosno srednjeg usmjerenog obrazova-
nja, koje se koncentri$e u okviru Srednjos-
kolskog centra “Todor Panic”.

Nakon toga, brzo ¢e se pokazati da su
svi ti eksperimenti, a posebno reducira-
nje i ukidanje gimnazija bili promasaj, sa
vrlo teskim posljedicama u naSem obra-

zovnom sistemu. Dono$enjem Zakona o
srednjoj $koli, 1990. godine, definitivno se
napusta i ukida koncept srednjeg usmjere-
nog obrazovanja, uspostavljaju se gimna-
zije, umjetnicke, tehnicke i druge srodne
$kole, zatim struc¢ne $kole, $kole za vjer-
ske sluzbenike i sl. Po tom zakonu formira
se Gimnazija “Dr. Mustafa Kamari¢”, koja
je ostala u sastavu Srednjoskolskog centra
“Todor Pani¢”, pa iako sa prilicno nedefi-
nisanim statusom (u osnivanju), u $kolskoj
1990/91. upisuje dva odjeljenja matematic-
kog usmjerenja (gimnazije). Potpuno oziv-
ljavanje Gimnazije uslijedilo je sljedece $k.
1991/92. godine, kada su upisana 4 odjelje-
nja, odnosno prva generacija (po novom
zakonu), od 120 ucenika.

Treci razred, juni 1961. godine; slijeva nadesno, prvi red, cuce: Muharem Zildzi¢, ReSad
Mulabecirovi¢, Nedzad Sabi¢; drugi red, stoje: Abdulferhat Latifovi¢, Milovan Budevi¢, prof. Danica
Prodanovi¢, razr. starjeSina, Milo$ Dragicevi¢, Rizah Deli¢ (sasvim pozadi), Hidajeta ReSidbegovic,
Mara Panteli¢ (rodom iz Banje Koviljace) i Hilmija Sabi¢ (sasvim desno sa svitkom papira u ruci)

Ratni i poratni period

Tokom rata za Bosnu i Hercegovinu, ova
$kola, i pored izuzetno teskih uslova, nije
prekidala rad. Radi bezbjednosnih razlo-
ga nastava se izvodila, osim Gracanice i na
dva isturena punkta: u Doborovcima i Gor-
njoj Orahovici. Od 1994. godine Gimnazija
radi kao samostalna srednja $kola.

U ratnoj 1994. godini $kolu su pohada-
la 393 ucenika iz svih dijelova op¢ine bez
obzira na ratne prilike. Te godine maturu je
polozilo 75 gimnazijalaca. Nastavu je izvo-
dilo 14 stalno zaposlenih profesora, uz an-
gazovanje vanjskih saradnika iz Mjesovite
gkole i drugih stru¢nih ljudi iz Gracanice.
Kao i u osnovnim $kolama i u Gimnaziji su
tih ratnih godina u najve¢em “deficitu” bili
nastavnici stranih jezika.

Sljedece, 1995/96. skolske godine u ovu
gkolu upisan je 391 ucenik, od kojih je ma-
turu polozilo njih 68. U skolskoj 1996/97.
godini upisano je 457 daka, u 15 odjeljenja.
Te godine $kola je imala 122 maturanta.
U narednoj 1997/98. godini i dalje se po-
vecava broj u¢enika u Gimnaziji. Upisano

je 488 ucenika u 16 odjeljenja, a iz Skole je
izaglo, to jest maturiralo 85.

Skola je obnovljena i renovirana 2006.
godine, kada je nadograden i jedan sprat,
¢ime je rijeSen problem prostora. U gk.
2007/08. Gimnazija ima 21 odjeljenje, sa
ukupno 557 ucenika, te po brojnosti zauzi-
ma drugo mjesto na Tuzlanskom kantonu,
odmah poslije Gimnazije “Mesa Selimovi¢”
iz Tuzle. U skoli radi 29 prosvjetnih, pet ad-
ministrativnih, te pet radnika na odrzava-
nju higijene i toplote, te ku¢nim i tehnic-
kim poslovima. Svake Skolske godine, za
slobodne aktivnosti ucenika formira se i
djeluje dvadesetak sekcija, npr. folklorna
sekcija, moderni ples, novinarska sekcija,
dramska sekcija itd. Ove sekcije su postigle
izuzetne rezultate u BiH, ali i izvan nje. Or-
ganizuju se razni izleti i ekskurzije, izmedu
ostalih i maturska, van zemlje. Na ljetnom
raspustu u $koli se organizuje kurs engle-
skog jezika. Ucenici su drustveno angazo-
vani i ukljuceni u mnoge aktivnosti u ko-
jima se npr. sakupljaju donacije za pomo¢
socijalno ugrozenim i bolesnim ljudima.



Ova skola ima jako dobru reputaciju,
“jer se nastavno osoblje oduvijek trudilo
ne samo da obrazuje ucenike, nego i da ih
podrzi u svim Zivotnim situacijama”* Po
svom kvalitetu, uspjehu maturanata na stu-
dijama, osvojenim priznanjima i rezultati-
ma takmicenja, grac¢anicka gimnazija da-
nas spada u red najboljih srednjih $kola u
Bosni i Hercegovini, “rame uz rame” sa tu-
zlanskom gimnazijom “Mesa Selimovi¢” i
Drugom gimnazijom u Sarajevu.

Umjesto zakljucka

Prilog o pocecima gracanicke gimnazije,
zavrSavamo tekstom Muharema ZildzZic¢a,
ucenika drugog razreda prve generacije te
gkole, koji je napisao i objavio u gimnazij-
skom listu “Glas gimnazijalca”, daleke 1962.
godine. U tekstu naziremo jasno odredenje,
optimizam i stremljenje jedne mlade gene-
racije koja projektuje svoje Zivotne ciljeve—
izmedu Zelja i mogu¢nosti, izmedu snova i
realnosti u jednom specifi¢cnom okruzenju
i drustvenom ambijentu. Bolji zaklju¢ak o
tome $ta je znacila gimnazija za tu i sve na-
redne generacije gracanickih gimnazijala-
ca, nismo mogli formulisati.

“Kakav apsurd. On nas Cesto nagoni da
razmisljamo, nagoni nas da sagledamo svo-
je potencijalne moguénosti i uslove pod koji-
ma radimo. Razmisljamo o tome u guzvi na
uskim hodnicima, razmisljamo o tome po-
slije odgodenih sastanaka literarne, dramske
sekcije, poslije odgodenog sastanka Skolskog
komiteta. Uvijek dodemo do istih zakljuca-
ka. Ali vratimo se tri godine unazad. Mi se
sjecamo. Nije to davno bilo kada smo napu-
Stali Gracanicu u ranim jutarnjim casovima,
Zeljni nauke da je nademo u Doboju ili Tuzli.
Tada nase zelje nisu bile ni tolike da bismo
mogli zamisliti gracanicku gimnaziju ili smo
je moZda samo u snovima zamisljali. A onda,
nismo se ni nadali, otvorena je gimnazija.
Kakva je to bila sreca, kakav ponos! MoZda to
nije bila gimnazija iz nasih snova, nije to bila

22 http://www.gmk-gracanica.com/oskoli.asp?s=3

gimnazija ni kao u Doboju ili u Tuzli, ali ipak
bila je gimnazija. Nismo tada primjeéivali
uske stepenice, niti mali broj ucionica, jer nas
je bilo 60 sa jedinstvenom Zeljom i radoséu,
sa velikim elanom i entuzijazmom u nasem
radu, u razvijanju svojih sposobnosti uspa-
vanim u dosadnom klepetanju vozova. Tada
smo bili clanovi literarne, dramske, folklorne,
tehnicke sekcije, bili smo clanovi marksistic-
kog kruzoka, i Skolskog komiteta. Nase stva-
ralacke snage postale su stvarnost. Medutim,
Zelje ne bi bile Zelje kad bi se zaustavile u jed-
nom trenutku. One uvijek rastu i mi smo uvi-
jek pomalo nezadovoljni. MoZda je to dobro,
jer vrijeme, drustvo, socijalizam, sve ide stra-
hovito naprijed, a mi moramo ukorak s njim.
Juce je gimnazija bila veliko ostvarenje nasih
snova, a danas mozda ponekad zaZelimo sa-
vremene kabinete za jezike, zaZelimo da jos
jedanput pogledamo, tada nama jos cud-
ne, fizicke aparate, zazelimo da jos jedanput
udemo u ogromnu skolsku salu gdje se svake
nedjelje vrte parovi ili da vidimo i zaigramo
na modernom sportskom poligonu. MoZda
Zelja 250 ucenika ne moZe stati u zgradu od
5 ucionica. Sve Cesce zamisljamo savremenu
zgradu gdje bi do maksimuma razvijali svoje
stvaralacke snage. Mozda Zelje ne bi bile Zelje
ni kada bi se sve ostvarile. Znamo, nase Ze-
lje nisu male, znamo slaba materijalna sred-
stva komune, i mi smo uvijek bili zahvalni i
Zeljeli smo da se oduzimo drustvu i komuni.
Mi smo se uvijek trudili da kredom doéaramo
komlikovane fizicke aparate ili hemijske ana-
lize. Mozda nase Zelje nisu neostvarljive. Uo-
stalom, sutra Ce iz gimnazije izali prvi matu-
ranti, iduce godine drugi, ali mi bismo Zeljeli
da iduce generacije ne odgadaju svoje sastan-
ke komiteta, svoje sastanke literarne ili dram-
ske sekcije i da raspon izmedu njihovih Zelja i
stvarnosti bude sve manji.”*

23  Muharem Zildzi¢, Gracanicka gimnazija
to je 250 ucenika, gracanicka gimnazija, to je 5
ucionica, Glas gimnazijalca br. 2, list Narodne
omladine pri Gimnaziji “Todor Pani¢ u Gracani-
ci”, Gracanica 1962., 3

